
Rhaid!
(Llythyr Paul at y Colosiaid_25)

18 Rhaid i chi’r gwragedd fod yn atebol i'ch gwŷr – dyna’r peth iawn i bobl yr Arglwydd ei wneud. 19 Rhaid i chi’r gwŷr garu’ch gwragedd a pheidio byth bod yn gas wrthyn nhw. 20 Rhaid i chi'r plant fod yn ufudd i'ch rhieni bob amser, am fod hynny’n plesio'r Arglwydd. 
21 Rhaid i chi’r tadau beidio bod mor galed ar eich plant nes eu bod nhw’n digalonni. (3:18-21)
Nid mân reolau ydy rhain, ond ffordd o fyw sy’n plesio Duw. Rhaid edrych ar rhain o safbwynt Cristnogol, nid o safbwynt y byd o’n cwmpas ni. Gan amlaf mae safbwynt y byd a’r safbwynt Cristnogol yn hollol wahanol. 
Byddai’n werth i ti ddarllen Effesiaid 5:21- 6:4 er mwyn cael darlun llawn o berthynas gwŷr a gwragedd Cristnogol. Ateba’r cwestiynau sy’n dilyn,
Pam ddylai gwŷr a gwragedd Cristnogol fod yn atebol i’w gilydd?

.................................................................................................

I bwy mae gwraig Gristnogol yn atebol?

.................................................................................................

Beth wnaeth Crist dros yr eglwys?

.................................................................................................

Sut mae gŵr Cristnogol i fod i drin ei wraig?

.................................................................................................

.................................................................................................

Dw i’n wraig. Dw i ddim yn atebol i bob dyn a dydw i ddim yn israddol (llai pwysig) nag unrhyw ddyn. Mae’r Beibl yn hollol glir fod pawb yn gyfartal o flaen Duw, (Colosiaid 3:11; Galatiaid 3:28). Ar ôl darllen yr adnodau yn Effesiaid dw i bob amser yn meddwl mai’r wraig sydd hefo’r job haws! Mae gan wŷr Cristnogol gyfrifoldebau enfawr. 
Mae’n rhaid cael trefn mewn teuluoedd Cristnogol; a dyma’r drefn mae Duw wedi ei rhoi i ni. Mae gan bawb ei rôl er mwyn sicrhau llwyddiant y teulu Cristnogol; y wraig, y gŵr, y plant a’r tad (mae yna ddigon o eiriau i, ac am, famau mewn rhannau eraill o’r Beibl).

Be ydy rôl y plentyn (3:20 a Effesiaid 6:1)?

.................................................................................................

Pam ddylai plant Cristnogol ymddwyn fel hyn?
.................................................................................................

(Mae yna eithriad: does neb yn gorfod ufuddhau os ydy’r gorchymyn yn groes i ewyllys Duw fel mae’n cael ei ddangos yn y Beibl, Actau 5:29)

Yn y pendraw, nid rhywbeth rhwng pobl Cristnogol a’i gilydd ydy’r gorchmynion yma, ond rhwng bob Cristion unigol a Duw. Os wyt ti eisiau plesio Duw, mae’n rhaid bod yn ufudd iddo.

